
მე-8 კლასი 

 

ტესტის ჯამური ქულაა 100. ტესტი შედგება 6 სავარჯიშოსა და 35 საკითხისგან. ტესტში 

წარმოდგენილია 5 ბონუს კითხვა. 

ტესტი შედგება არჩევითპასუხიანი, დახურული დავალებებისგან. მოიცავს როგორც 

გრამატიკის, ასევე ლიტერატურის საკითხებს. 

 

სავარჯიშო 1. არსებით სახელთა ბრუნება.  

მოსწავლემ უნდა გამოარკვიოს ხმოვანფუძიანი და თანხმოვანფუძიანი არსებითი სახელები, 

კუმშვა და კვეცა. დავალება შედგება 5 საკითხისაგან და არის 10ქულიანი. შესაბამისად, 

თითოეული საკითხის ქულა არის 2. 

 

მაგალითი:  

რომელია წოდებითი ბრუნვის არასწორი ფორმა?  

ა) მარინე        ბ) მერაბო      გ) თამარ 

 

სავარჯიშო 2. ზედსართავი სახელის რაობა.  

მოსწავლემ უნდა გამოავლინოს ცოდნა ზედსართავი სახელის რაობის, მახასიათებლებისა და 

ბრუნების შესახებ. დავალება შედგება 5 საკითხისაგან და არის 10ქულიანი. შესაბამისად, 

თითოეული საკითხის ქულა არის 2. 

 

მაგალითი:  

რომელია ვითარებითი ზედსართავი სახელი?  

ა) ლამაზი   ბ) აყვავილებული   გ) გაქვავებული 

 

სავარჯიშო 3. ნაცვალსახელის ჯგუფები და ბრუნება. 

მოსწავლემ უნდა გამოარკვიოს რომელი ჯგუფისაა შემოთავაზებული ნაცვალსახელი, ასევე 

ამოიცნოს მათი ბრუნვის ფორმები. დავალება შედგება 5 საკითხისაგან და არის 10ქულიანი. 

შესაბამისად, თითოეული საკითხის ქულა არის 2. 

 

მაგალითი: 

რომელ ბრუნვაშია ხაზგასმული ნაცვალსახელი წინადადებაში?  

„ჩემო კარგო ქვეყანავ, რაზედ მოგიწყენია?”.“  

ა) სახელობითში   ბ) მოთხრობითში   გ) წოდებითში 

 

 

 

 

 

 

 

 

 

 



სავარჯიშო 4. ზმნა, ზმნის პირი და რიცხვი. 

სავარჯიშოში შედის 5 დავალება ზმნის რაობის, პირისა და რიცხვის შესახებ. კითხვები შეეხება 

ზმნასთან დაკავშირებულ მართლწერის წესებსაც. სავარჯიშო 15ქულიანია, შესაბამისად, 

თითოეული საკითხის ქულა არის 3. 

 

მაგალითი: 

რომელია მოქმედი პირი წინადადებაში?  

„გაისარჯა, იშრომა და არ დანებდა.“  

ა) პირველი   ბ) მეორე   გ) მესამე 

 

სავარჯიშო 5. ზმნა, ზმნისწინი და მათი მართლწერა. 

მოსწავლემ უნდა ამოიცნოს მართებული ფორმები და სწორად ჩასვას წინადადებაში. 

დავალება შედგება 5 საკითხისაგან და არის 15 ქულიანი. შესაბამისად, თითოეული საკითხის 

ქულა არის 3. 

 

მაგალითი: 

რომელია სწორი ფორმა? 

ა) გაანთავისუფლა   ბ) გაათავისუფლა    გ) გაათვისუფლა 

 

სავარჯიშო 6. ტექსტის გააზრება  

სავარჯიშო გულისხმობს ტექსტის გაგებასა და გააზრებას. საგნის/პერსონაჟის 

მახასიათებლების გამორკვევას, მთავარი სათქმელის ამოცნობასა და სხვა. დავალება შედგება 

10 საკითხისაგან და არის 40 ქულიანი. შესაბამისად, თითოეული საკითხის ქულა არის 4.  

 

მერვე კლასის ქართულის ტესტს თან ერთვის 15ქულიანი 5 ბონუს დავალება. დავალებები 

ეფუძნება ცნობილი ქართველი მწერლების შემოქმედებას, ასევე მხატვრული სახეების 

ამოცნობასა და ზოგად ცოდნას. 

 
 


